
Рўзи аввали сафари кории Асосгузо-
ри сулњу вањдати миллї - Пешвои мил-
лат, Президенти Љумњурии Тољикистон, 
муњтарам Эмомалї Рањмон ба вилояти 
Суѓд аз мавриди бањрабардорї ќарор 
додани бинои нави таълимии Муасси-
саи тањсилоти миёнаи умумии № 14-и 
дењаи Унљии ноњияи Бобољон Ѓафуров 
оѓоз гардид.

Сарвари давлатро дар сањни бинои 

мактаби мазкур хонандагону устодони 
ин даргоњи таълимї самимона истиќбол 
гирифтанд. Сипас, дар вазъи мутантан 
бо буридани лентаи рамзї Пешвои мил-
лат ба фаъолияти бинои нави таълимии 
Муассисаи тањсилоти миёнаи умумии № 
14 оѓоз бахшиданд.

Сарвари давлат њангоми боздид аз 
синфхонањои мактаб ва шиносої бо ша-
роиту имкониятњои дар он мављудбуда 

иброз намуданд, ки бинои мактаб дар 
муњлати кўтоњ, яъне 9 моњ пурра сохта 
ва мавриди бањрабардорї ќарор дода 
шудааст. Дар мактаби мазкур ба ѓайр 
аз бинои нав биноњои кўњна низ фаъол 
буда, дар маљмўъ 1900 хонанда ба таъ-
лим фаро гирифта мешаванд. Дар му-
ассисаи таълимии мазкур 130 омўзгори 
соњиби маълумоти олї фаъолият до-
ранд.

Воќеан, бинои нави таълимии Муас-
сисаи тањсилоти миёнаи умумии № 14 
намои хеле зебо дошта, бо тарњу услуби 
меъмории њозиразамон бунёд ёфтааст. 
Бинои мактаб сеошёна буда, он барои 
1080 љойи нишаст бо назардошти тањ-
сил дар 2 баст тарњрезї карда шуда-
аст. Дар бинои асосии мактаби нав 
утоќњои кории муаллимон ва 18 син-
фхонаи фаннї, аз љумла синфхонањо 
аз фанњои астрономия, физика, химия 
ва информатика, ки бо тамоми лавози-
моти таълимии њозиразамон муљањњаз 
шудаанд, љойгиранд.

Бинои мактаби нав дорои толори 
варзишии барњаво низ мебошад, ки он 
барои бозињои волейбол, баскетбол, 
теннис ва футболи хурд пешбинї шу-
дааст. Барои тамошобинон бошад 200 
љойи нишаст ташкил карда шудааст. Дар 
њавлии мактаб, инчунин, ду майдончаи 
варзишї барои бозињои волейбол ва 

баскетбол љойгир мебошад. Бояд гуфт, 
ки бинои мактаби нав аз љониби ЉДММ 
Раёсати сохтмонии «Барќарор» дар 
муддати кўтоњ бо харљи 8,5 миллион 
сомонї бунёд гардидааст.

Пас аз мавриди бањрабардорї 
ќарор додани бинои нави таълимии 
Муассисаи тањсилоти миёнаи умумии 
№14, Президенти Љумњурии Тољикис-
тон муњтарам Эмомалї Рањмон бо хо-
нандагону омўзгорон, ањли љамоатчигї 
ва фаъолони ноњия мулоќоти самимо-
на анљом доданд.

Сарвари давлат дар суханронии 
худ зикр карданд, ки соњаи маориф дар 
сиёсати давлат аз бартариятњои хоса 
бархурдор мебошад. Сабаб дар он аст, 
ки ба воситаи муассисањои таълимї, 
аз боѓча сар карда, то мактаби миёнаю 
донишгоњу донишкада мо насли соњиб-
маърифатро ба воя мерасонем, ки дар 
оянда мутахассиси касбї шуда, сањма-
шонро барои пешрафти кишварамон 
гузоранд.

Дар вохўрї њамчунин, хонандагон 
ва сокинон низ ба сухан баромада, 
миннатдории хешро ба Сарвари давлат 
барои бунёди ин мактаби наву замонавї 
ва умуман корњои бузурги ободонию со-
зандагї дар љумњурї баён намуданд.

Prezident.tj

ИФТИТОЊИ БИНОИ НАВИ ТАЪЛИМИИ МАКТАБИ № 14-И 
ДЕЊАИ УНЉИИ НОЊИЯИ БОБОЉОН ЃАФУРОВ

Наврўзи Аљам чун љашни оѓози 
бањор ва њамчун соли нави мардуми 
форсу тољик мебошад. Наврўз дар 
луѓатњо ба маънои рўзи нав ва тоза, 
рўзи нахустин, аввали рўзњои сол, 
яъне, рўзе, ки соли нав аз он оѓоз 
мегардад омадааст. Дар ин маврид 
Абўрайњони Берунї дар китоби ма-
шњури худ «Осор-ул-боќия» аз забо-
ни Алї бинни Яњё навиштааст, ки 
«Рўзи Наврўз ягона рўзест, ки таѓй-
ирнопазир аст» ва дар китобаш «Ал-
тафњим» менигорад, ки «нахустин рўз 
аст аз Фарвардинмоњ ва аз ин љињат 
рўзи нав карданд, зеро ки нишонии 
соли нав аст». 

Бояд гуфт ки манша ва замони 
пайдоиши Наврўз, ба дурустї маълум 
нест. Аммо ин љашн таърихи зиёда 
аз сењазорсола дорад ва куњанта-
рин оини миллї дар љањон ба шу-
мор меравад. Дар баъзе аз матнњои 
куњан, аз љумла «Шоњнома»-и Њаким 
Фирдавсии Тусї, “Таърихи Табарї”, 
«Ал-тафњим», «Осор-ул-боќия»-и 
Абўрайњон Берунї ва «Наврўзнома»-
и Умари Хайём, шоњ Љамшед ё ин 
Каюмарс ба унвони поягузори Наврўз 
муаррифї шудаанд. Падидоварии 
Наврўз дар “Шоњнома”, ба ин гуна 
ривоят шудааст, ки Љамшед дар њоли 
гузаштан аз Озарбойљон дастур дод 
то дар онљо барои ў тахте бигузоранд 
ва худаш бо тољи заррин бар рўи тахт 
бинишаст. Бо расидани нури хуршед 
ба тољи заррини ў, љањон нўронї шуд 
ва мардум шодмонї карданд ва он 
рўзро Наврўз номиданд.

Мусаллам аст, ки заминаи пайдо-
иши Наврўз марбут ба кори дењќонї 
аст. Бо фаро расидани фасли бањор 
дењќон бо умеди он, ки соли бобарор 
ва пурфайз бошад, ба кишту кор оѓоз 
мекунад. Албатта, чунин рўз, ки онро 
рўзи умеду орзуњо гуфтан мумкин 
аст, нишотовар ва сазовор ба љашн 
гирифтан аст.

Тибќи маълумоти Абўрайњони Бе-
рунї ва Абўлњайи Гардезї шоњони 
сосонї Наврўзро дар аввал 30 рўз ва 
баъдњо 6 рўз љашн мегирифтанд. Њар 
як рўз ба таври ба худ хос љашн гириф-
та мешуд. Дар байни ин рўзњо рўзи ша-
шум махсусияти хосеро дошт, бинобар 
ин, ба худ номи «Наврўзи Бузург»-ро 
гирифта буд. 

Муњимтарин хусусияти Наврўз оро-

стани хони наврўзї аст. Хони наврўзї 
дар аввал аз «њафт шин» иборат буд. 
Баъдњо бо омадани арабњо ба сарза-
мини Осиёи Миёнаю Эрон ба ин хон 
«њафт син» низ илова шуд. Илова шу-
дани «њафт син» дар хони наврўзї бо 
хости арабњо буд. Чун онњо дар аввал 
муќобили љашни Наврўз буданд, бо 
сабаби ба маќсадашон муваффаќ на-
шудан чунин таѓйиротро љорї наму-
данд. Албатта, онњо мехостанд, ки 
дар рўйи хони наврўзї бо гузоштани 
«њафт син» «њафт шин»-ро аз байн 
бибаранд. Аммо чунонки дида ме-
шавад, ба ин маќсад низ муваф-
фаќ нашуданд. Њарчанд «њафт син» 
(сирко, сабза, сумоќ, санљит, сир, 
себ, сипанд, дар баъзе мавридњо 
бар ивази сумоќ ва сипанд сабза, су-
манак ё самбўса) дар хони наврўзии 
тољикону форсињо ќабул шуд, «њафт 
шин» (шакар, шамъ, шарбат, шароб, 
ширинї, шир, шона) низ аз байн 
нарафт. Њоло дар баъзе мањалњо 
«њафт мим»- ро низ ба хони наврўзї 
илова намудаанд, ки аз манту, моњї, 
мурѓ, мушк, марворид, мош ва чанд 
неъмате, ки бо њарфи мим оѓоз меё-
банд, иборат аст. Таѓйироти арабњо 
ва иловаи «њафт шин»- у «њафт мим» 
ба хони наврўзї шукўњу шањомати ди-
гареро додааст. Боиси хурсандист, ки 
чанд соли охир Наврўз ба як љашни 
бузурги кулли инсонњо табдил ёф-

тааст. Ин рўзро дар бисёр кишварњо 
ботантана љашн мегиранд. 

Ёдовар шудан ба маврид аст, ки 
бархе аз чунин маросимњо то замони 
мо њам асолати худро њифз кардаанд. 
Масалан, дар баъзе манотиќи Љумњу-
рии Тољикистон дар шаби фарорасии 
Наврўз ба хонањои њамдигар ош ё 
дигар анвои ѓизо тањвил медињанд, ки 
њамин идомаи мантиќии идї додани 
ниёкони мост. Миёни тољикон роиљ 
аст, ки дар рўзњои ид кўдакони хур-
дсол аз калонсолон њадяе ба унвони 
идї мегиранд. Њамчунин, маросиме 
ба унвони гашти идона дар айёми 
наврўз, ки миёни тољикон хеле ривољ 
дорад, низ робитае ба суннати куњани 
Наврўзии эрониёни бостон дорад.

Дар даврони Шўравї муддате таљ-
лили Наврўз манъ гардид ва танњо 
бо талоши зиёиёни тољик дар соли 
1969 асолати таърихиву фарњангии 
Наврўз дубора эњё шуда, иљозаи бу-
зургдошти он расмият пайдо намуд. 
Ин нукта дар суханрони ќаблии Асос-
гузори сулњу вањдати миллї-Пешвои 
миллат, муњтарам Эмомалї Рањмон 
дар маросими баргузории Наврўзи 
љањонї дар шањри Тењрони Љумњурии 
Исломии Эрон низ бо шарњу тавзењи 
хос ва бо ишорат ба хадамоти ин 
фарњехтагон тазаккур ёфтааст: «На-
врўз дар замони дар њайати Иттињо-
ди Шўравї будани Тољикистон чанде 
мамнўъ буд, вале фарзандони ва-

танпарасту донишманди миллати мо, 
мисли устодон Садриддини Айнї, Бо-
бољон Ѓафуров, Мирзо Турсунзода ба-
рои эњёи он кўшишњои зиёд намуданд.

Марњилаи навини тањаввулоти ши-
нохти Наврўз ва эњёи суннату оинњои 
он ба даврони соњибистиќлолии Тољи-
кистон пайванди мустањкам дорад. Аз 
файзи истиќлолияти давлатии кишва-
ри Тољикистон Наврўз дубора дар сар-
хати љашнњои миллии тољикон ќарор 
гирифта, шукўњи он боло рафт. Мурур 
ба ќаламрави таърихи тољикон ошкор 
месозад, ки xадди тољикон бештари 
айём љашни наврўзро дар берун аз 
макону манзил ва њатто шањрњо дар 
љойњои вижае таљлил менамуданд, ки 
он ба њамон маросими сездањбада-
ри маъруф дар Эрон ќаробат дорад. 
Имрўз бо инояти Асосгузори сулњу 
вањдати миллї-Пешвои миллат, муњта-
рам Эмомалї Рањмон ин суннати пе-
шиниён дубора бо сурате љадид эњё 
шуда истодааст ва њамагї чанд сол 
ќабл нахустин бор дар шањри Хуљанд 
маконе бо номи «Наврўзгоњ» барпо 
шуд, ки куллияи маросими наврўзї ба 
истилоњ авом он љо бо љолибтарин су-
рат љараён мегиранд. Пас аз як соли 
он њамин гуна Наврўзгоњ дар яке аз 
навоњии ќадимтарини кишвар, шањраки 
Данѓара бо номи «Хуррамшањр» бунёд 
гардид ва дар маркази Тољикистон бо-
шукўњтарин наврўзгоњ эљод шуд. 

Аз сўи дигар, ба хотири эњёи ун-
сурњои наврўзии хоси њар манотиќи 
Тољикистон бо дастури Асосгузори 
сулњу вањдати миллї-Пешвои мил-
лат, Президенти Љумњурии Тољикистон, 
муњтарам Эмомалї Рањмон тўли чанд 
сол аст, ки таљлили Наврўз дар шањру 
навоњие људогона таљлил мешавад, то 
суннат ва оинањои ќадимаи Наврўзи ња-
мон њавзаву минтаќа дубора эњё карда 
шавад. То кунун «Наврўзи Суѓд», «На-
врўзи Хатлон», «Наврўзи Данѓара», «На-
врўзи Рашт», «Наврўзи Њисор» баргузор 
шудааст, ки њамон падидањои наврўзи 
ќадимаи мардумони сарзамини имрў-
заи Тољикистонро ба хотир меоварад.

М.МИРОВАТОВ, 
раиси кумитаи иттифоќи касабаи 

маориф ва илми вилояти Суѓд, 
А.ШАРИФОВ, мутахасиси 

кумитаи вилоятї

НАВРЎЗ ЉАШНИ ТАЪРИХИСТ

ВАХШ
Чорабинињои Наврўзї дар 64 муасси-

саи таълимї гузаронида шуд. Љашнњои 
наврўзї дар муассисањои 1, 3, 7, 8, 20, 22, 
23, 56 ва литсей бо шукуњу шањомати хос 
љашн гирифта шуд.

Дар муассисаи №8 бахшида ба Наврўз 
озмуни «Ороиши хони наврўзї» ва чора-
бинињои варзишї, аз ќабили бандкашї, 
гуштингирї, волейбол ташкил карда шуд. 
Дар литсейи ноњия бахшида ба Наврўзи 
Аљам озмуни «Маликаи Наврўз» баргузор 
гардид. Дар озмун аз муассисањои тањ-
силоти миёнаи умуми 10 нафар гулдух-
тарон байни худ сабќат намуда, њунари 
кадбонуї, суханварї, њозирљавобиро ни-
шон дода, намоиши сару либосњои мил-
лиро ба роњ монданд. Дар муассисаи №56 
низ бахшида ба Соли љавонон ва Наврўзи 
Аљам чорабинињои варзишї, аз ќабили те-
ниси рўи миз, шашка, шоњмот ва футбол 
баргузор гардид. Дар ин чорабинї 20 
даста аз муассисањои тањсилоти миёнаи 
умумї байни худ сабќат намуданд.  Њам-

чунин, 20 нафар собиќадорон ва фаъо-
лони соњаи маориф ба маблаѓи се њазор 
сомонї бо туњфањои хотиравї ќадр кард 
шуданд.

ВОСЕЪ
Дар байни хонандагони муассисањои 

тањсилоти миёнаи умумї мусобиќањои ва-
рзишї аз рўи намудњои шоњмот, футбол 
ва волейбол доир карда шуд. Дар доираи 
омодагињо ба љашни Наврўз муассисањо 
бо шиору овезањо љињозонида шуда, то 
оѓози љашн корњои ободонї ба роњ монда 
шуд.

Дар доираи љашн дар муассисањо 45 
викторинањои адабї, озмунњои “Маликаи 
Наврўз”, “Њафт син”-у “Њафт шин”, “Кад-
бонуи бењтарин”, “Таронаи Наврўз” доир 
карда шуд. Хонандагони муассисањои таъ-
лимї дар озмуни минтаќавї ва вилоятии 
“Маликаи Наврўз” маќоми ифтихориро 
ишѓол намуданд. Дар баргузории ин чора-
бинињо, њавасмандгардонии иштирокчиё-
ни озмунњо, фаъолони иттифоќи касаба, 
собиќадорони соњаи маориф соњаи мао-
риф сањми иттифоќи касаба калон мебо-
шад.

ДАНЃАРА
Дар моњи март бахшида ба Рўзи Мо-

дар ва иди байналмилалии Наврўз чора-
бинињои фарњангию варзишї байни омўз-
горони ноњия, аз ќабили «Аллаи модар», 
«Бонуи Данѓара» «Суруди наврўзї» ва 
мусобиќаи варзишии волейбол гузарони-

да шуда, ѓолибон аз тарафи кумитаи итти-
фоќи касабаи мориф ќадрдонї карда шу-
данд. Инчунин, ба омўзгорони собиќадор 
ва бемор ба маблаѓи 1200 сомонї кумаки 
якваќтаина расонида шуд. Чорабинињои 
гузаронидашуда тавассути «Телевизиони 
Хатлон» намоиш дода шуданд.

ЁВОН
Кумитаи иттифоќи касабаи маорифи 

ноњияи Ёвон дар якљоягї бо шуъбаи мао-
рифи ноњия бахшида ба Наврўзи байнал-
милалї як зумра чорабинињои фарњангию 
тарбиявї ва варзиширо доир намуд.

Аз љумла, байни духтарони муасси-
сањои таълимї мусобиќаи варзишии во-
лейбол гузаронида шуд, ки љои аввалро 
хонандагони МТМУ №27 соњиб гаштанд. 
Озмуни «Маликаи наврўзї» байни хонан-
дагони муассисањои таълимии ноњия гуза-
ронида шуд, ки дар ин озмун хонандагони 
муассисањои таълимии №1, 4, 16, 11, 21, 
53, 12, 13, 19, 22, 27, 29, 31, 33, 35, 46, 

47, 49, 52, 56, 62 ва 75 фаъолона шир-
кат варзида, ба озмуни ноњиявї роњхат 
гирифтанд.

Рўзи 21 марти соли 2017 дар ва-
рзишгоњи МТМУ №16 Фестивали наврўзї 
бахшида ба соли 2017 Соли љавонон 
бо бозињои миллї ва варзишии бандка-
шї, волейболу давидан ба масофаи 100 
метр, гўштин баргузор гардид. Инчунин, 
11 нафар аъзоёни иттифоќи касаба бо 
маблаѓи 2200 сомонї њавасманд гардо-
нида шудаанд.

КЎЛОБ
 Бахшида ба Наврўз дар муассисањои 

таълимии шањр як ќатор чорабинињо бар-
гузор гардид. Аз љумла, дар толори мак-
таби № 1 озмуни “Бењтарин шеъру таро-
нањои Наврўзї” гузаронида шуд, ки дар 
ин озмун шоир Лутфи Хомўш ва раиси 
собиќадорони љангу мењнат Асадулло 
Ќурбонов иштирок намуда, ба бењтарин 
шеъру тарона бањои сазовор доданд. Дар 
мактаби №4 озмуни “Рассоми љавон”, дар 
мактаби №5 озмуни “Оилаи солим – љо-
меаи солим”, дар мактаби №2 мусобиќаи 
шоњмот байни хонандагони таълимгоњњои 
шањру дењот гузаронида шуд. Ѓолибон му-
айян карда шуда, аз љониби кумитаи итти-
фоќи касаба Сипоснома, Ифтихорнома ва 
дигар туњфањо таќдим карда шуд. Инчу-
нин, ба собиќадорони мењнат ва фаъолон 
низ туњфањо дода шуд. 

ЌЎРЃОНТЕППА
Бахшида ба иди бањор дар байни му-

ассисањои тањсилоти миёнаи умумии шањр 
озмун, мусобиќањои варзишї, шаби саво-
лу љавоб (виктаринањо) ва конференси-
яњои илмї-фарњангї гузаронида шуд.

Дар озмуни “Маликаи наврўзї” хонан-
даи литсейи «Ориёно» соњиби љойи якум 
гардида, дар маљмўъ, ба њаммаи ишти-
рокчиён диплом ва туњфањои хотиравї 
супорида шуд. Инчунин, аз 1 март то 17 
март бахшида ба Соли љавонон дар байни 
омўзгорони љавони муассисањои тањсило-
ти миёнаи умумии шањр озмуни «Бону-
2017» доир гардид. Дар муассисањои шањр 
озмунњои «Њафт син»-у «Њафт шин» ва 
“Кадбонуи бењтарин” ташкил карда шуд. 
Шаби саволу љавоб, ки аз таърихи пайдо-
иш ва љашнгирии Наврўз шањодат медод, 
ташкил ва гузаронида шуд. 17.03.2017 дар 
тамоми муассисањои тањсилоти томактабї 
ва 18.03.2017 бошад, дар тамоми муасси-
сањои тањсилоти миёнаи умимии шањр иди 
Наврўз љашн гирифта шуд.

ТЕМУРМАЛИК
10 март дар муассисаи тањсилоти миё-

наи умумии №2 дар байни хонандагони 
синфњои 5-11 озмуни ноњиявї аз фанни 
«Таърихи халќи тољик» бахшида ба љашни 
Наврўзи байналмилалї гузаронида шуд, 
ки дар он 164 нафар хонанда аз муасси-
сањои таълимии ноњия ширкат варзиданд. 
Дар љамъбасти озмун ѓолибон бо Ифти-
хорномаву мукофотњои муайяншуда њава-
сманд гардонида шудаанд.

Инчунин, бахшида ба љашни Наврўзи 
байналмилалї дар байни мактаббачагон 
ва омўзгорон мусобиќањои варзишии во-
лейбол, баскетбол, тенниси рўи миз, фут-
бол ва варзиши сабук гузаронида шуд. 
Рўзи 17 март дар муассисаи тањсилоти 
миёнаи умумии №1 бо иштироки хонанда-
гони муассисањои таълимии ноњия озмуни 
«Шоњмотбозон ва шашкабозон» доир шуд. 
Дар озмун 74 нафар хонанда ширкат ва-
рзида, ѓолибон бо Ифтихорнома ва дигар 
мукофотњо ќадр карда шудаанд.

Озмуни «Ровии бењтарин», ки дар як 
ќатор муассисањои таълимї гузаронида 

шуд, бисёр хотирмон буд.
Дар Гимназияи давлатї дар байни хо-

нандагони синфњои 5-11 озмуни ноњиявии 
«Математикони љавон» гузаронида шуд, ки 
дар он 182 нафар хонанда ширкат варзид.

Бахшида ба љашни Наврўзи байналми-
лалї дар байни муассисањои таълимї оз-
муни “Мактаби бењтарин”, “Директори бењта-
рин”, “Муаллими бехтарин” ва “Кабинети 
бењтарин” эълон шуда буд, ки 18.03.2017 
љамъбаст гардида, мактаби №37 њамчун 
мактаби бењтарин, Њайдарова Муњабат-ди-
ректори мактаби №37 њамчун директори 
бењтарин ва Раљабов Мањмасаид-муалли-
ми фанни таърихи №46 њамчун муаллими 
бењтарин дониста шуд.

Дар њамкорї бо роњбарони муассисањои 
таълимї ва томактабию беруназмактабї 
дар доираи корњои кабудизоркунї ва обо-
донї 232 бех гулу гулбутта, 75 бех дарахти 
ороишии арча, 152 бех дарахти сояафкан, 
194 бех дарахти мевадињандаи себ, олу, 
шафтолу, зардолу ва ѓайра шинонида шуда, 
зиёда аз 1400 м2 љуйю обгузарњо тоза карда 
шуданд.

ХОВАЛИНГ
Дар муассисањои таълимї мусо-

биќањои варзишї, аз ќабили гўштингирї, 
бандкашї, шашкабозї, давидан ба масо-
фањои гуногун гузаронида шуда, ѓолибон 
бо туњфањои хотиравї сарфароз гардони-
да шуданд. Дар њамаи муассисањо шабњои 
саволу љавоб дар мавзўи «Наврўзи аљам-
љашни куњанбунёд» ва дар соатњои тарби-
явї дар мавзўи «Наврўзи байналмилалї» 
суњбатњо гузаронида шуд. Дар байни хо-
нандагон озмунњои «Гулбазми наврўзї», 
«Маликаи наврўз» ва иншои бењтарин дар 
мавзўи «Наврўз љањонї шуд» гузаронида 
шуд. Дар байни хонандагон бахшида ба 
љашни Наврўз аз фанни таърихи халќи 
тољик олимпиада гузаронида шуд, ки хо-
нандаи синфи 10-и муассисаи тањсилоти 
миёнаи умумии №4 Фирўз Шамолов ѓолиб 
дониста шуда, 17 март дар олимпиадаи 
љумњуриявї иштирок намуда, бо медали 
тилло сарфароз гардонида шуд. 

Кумитаи иттифоќи касабаи маориф 
дар ин давра ба ду нафар омўзгори со-
биќадор кўмаки молиявї расонид. Инчу-
нин, барои ташкил намудани озмуни «Ма-
ликаи Наврўз» дар байни муаллимањои 
муассисањои тањсилотии № 1, №5 ва №6 
1000 сомонї пардохт намуд. 

ХУРОСОН
 Вобаста ба љашни Наврўз омўзгорону 

хонандагони ноњия 326 дона  нињоли  арча, 
150 дона  нињоли  тут, 350  бех  нињоли 
мевадињанда, 560 дона дарахтони гуногун 
ва 1240 адад гулу гулбуттањо  шинонданд. 

 Дар муассисањои таълимии ноњия 
шабњои саволу љавоб, виктаринањо дар 
мавзўи «Наврўзи  аљам – љашни кўњан-
бунёд», соатњои тарбиявї дар мавзўњои 
«Наврўз љањони шуд», «Наврўз бояд мут-
тањидсоз бошад» ва мусобиќањои миллии 
гуштингирї, бандкашї, давидан, сангбар-
дорї, шоњмот ва тениси рўи миз гузаро-
нида шуд.

Кумитаи иттифоќи касабаи  маорифи 
ноњия ба оилањои ниёзманд, ятимони кул, 
собиќадорони љангу мењнат, омўзгорони 
собиќадор ба маблаѓи 520 сомонї туњ-
фањои Наврўзї  ва  маводњои  ѓизої  кў-
мак  расонид.

ШАМСИДДИН ШОЊИН
Бахшида ба Наврўз дар байни хо-

нандагони муассисањои таълимии ноњия 
озмуни варзишии шашкабозї гузаронида 
шуд, ки дар он 16 нафар хонанда ширкат 
намуд. Дар ин чорабинї ба хонандагони 
муассисањои таълимї Майрамбии Абду-
расул љойи якум, Наргиси Љумахон љойи 
дуюм ва Дилнозаи Зафар љойи сеюм 
муносиб дониста шуд. Инчунин, дар бай-
ни хонандагони ноњия озмунњои “Иншои 
бењтарин” ва “Расми бењтарин” доир кар-
да шуд.

АЗ ИДОРАИ НАШРИЯ: Сањифаи маз-
кур аз рўйи њисоботи  пешнињоднамудаи 
раисони кумитањои иттифоќи касабаи 
маорифи шањру ноњияњо тањия шудааст.

ТАНТАНАЊОИ НАВРЎЗЇ ДАР ХАТЛОН

ТАЉЛИЛИ НАВРЎЗ ДАР ДДЌ
Дар Донишгоњи давлатии Ќўрѓонтеппа ба номи Н.Хусрав бо ибтикори 

кумитаи муттањидаи иттифоќи касаба бахшида ба иди Наврўз як силсила чо-
рабинињо баргузор гардид. Аз љумла, мусобиќаи варзишї байни кормандони 
факултетњои донишгоњ оид ба волейбол ва спартакиадаи донишљўён доир 
шуд, ки ѓолибон бо диплом ва мукофотњои хотиравї ќадрдонї шуданд.

Дар рўзи таљлили иди Наврўз озмуни “Маликаи Наврўз” гузаронида шуд. 
Ѓолибон барои ќироати шеър ва таронаи бењтарин, либоси миллї ва арўси 
наврўзї аз љониби раёсати донишгоњ ва КМИК бо мукофотњои хотиравї ња-
васманд шуданд. Њамчунин, донишгоњ ба ѓолиби озмуни љумњуриявии “Арўси 
наврўзї” С.Самадова ва роњнамои ў Њ. Якубова ба маблаѓи 500 сомонї ба 
њар нафар дар рўзи тантанањои наврўзї мукофотпулї супорид.

Дар донишгоњ озмуни “Хони наврўзї” гузаронида шуд. Факултетњои ѓолиб 
бо пешнињоди КМИК аз љониби раёсат бо тахтаи электронї, компютер ва 
принтер ќадрдонї шуданд. Дар љамъомади тантанавї, инчунин, 21 нафар 
кормандон, фаъолони иттифоќи касаба ва донишљўёни донишгоњ барои 
натиљањои баланд ва иштироки фаъол дар чорабинињои љамъиятї бо Иф-
тихорнома ва мукофотњои хотиравии КМИК ва раёсати донишгоњ сарфароз 
гардонида шуданд.

Дар рўзи таљлили љашни Наврўз дар донишгоњ мусобиќањои варзишї, аз 
рўи намудњои гўштини миллї, вазнбардорї ва бандкашї гузаронида шуд. 
Инчунин, бо пешнињоди КМИК ба 40 нафар донишљўи ятими кулл ба маблаѓи 
4000 сомонї ёрии моддї расонида шуд. КМИК ба 8 нафар донишљўи варзиш-
гар низ барои комёбињои варзишї туњфањои хотиравї таќдим намуд.

Раёсати донишгоњ бо пешнињоди КМИК дар арафаи љашни наврўз ба 
мактаб-интернати љумњуриявии кўдакони ятими ноњияи Љалолиддини Балхї 
чун анъана туњфањои наврўзї ба миќдори 300 халтаи наврўзї, 300 бастаи 
гигиенї ба маблаѓи 9000 сомонї кўмак расонид.

М. ШАРИПОВ

Дар васфи ту булбу-
лон наѓмасрої мекунанд, 
гулњо мешукуфанд, шои-
рон шеъру таронањо ме-
хонанду месароянд, зеро 
ту мужда аз гармї ва аз 
бањор меорї ва паёми ба 
охир расидани мавсими 
сардиро мерасонї.

Ин аст, ки ба диёри бињиштосою 
њамешабањори мо боз соли нави 
аждодї, Наврўзи хуљастапай ќада-
мњои файзбори худро нињода, ба ки-
швари мо муждаи нафосату накњати 
бињиштро овардааст. Наврўзи имсо-
ла Наврўзи истиќлол аст ва омада-
наш дар ин айём фоли нек дорад. 
Наврўз яке аз ќадимтарин идњои 
тољикон ба шумор меравад. Тав-
ре  дар китобњои таърихї омадааст, 
аввалин нафаре, ки ин идро љашн 
гирифтааст, шоњ Љамшед буд. Муто-
биќи таќвими аљдодиамон ва низоми 
њаракати сайёрањо 21-уми март шабу 
рўз баробар шуда, рўзи аввали бањор 
рўзи кишту кори дењќон ба шумор 
меравад.

Наврўз бо ќарори Маљмаи Умумии 
Созмони Милали Муттањид ба як иди 
љањонї табдил ёфтааст. Он бо унвони 
иди бањор ва эњёи табиат дар кулли 
кишварњои љањон љашн гирифта ме-
шавад.

Имсол ин ид дар остонаи љашни 
20-солагии Вањдати миллї ба диёри 

соњибистиќлоламон чун љашни миллї 
ва суннатии мардуми ориёинажод - 
«Соли нав» бо њамон шукўњу шањомат, 
анъанањои нек, гармию зебої, накњати 
љонбахшу тароват ва файзу баракати 
хеш, ки дар тули ќарнњо нигоњ дошта-
аст, фаро мерасад.

Тибќи наќшаю чорабинињои пешби-
нишуда, бо ташаббуси шуъбаи мао-
риф ва кумитаи иттифоќи касабаи ма-

орифи ноњияи Абдурањмони Љомї дар 
давоми моњњои феврал ва марти соли 
љорї дар тамоми муассисањои таъли-
мии ноњия барои боз њам бошукўњтар 
љашн гирифтани Наврўзи Аљам корњои 
ободонию кабудизоркунї ташкил шуда, 
роњраву љўйборњои њудуди муассисањо 
тоза гардида, бехи нињолњо нарм карда 
шуд ва гулу дарахтони мевагию оро-
ишї шинонда шуд.

Дар омад-омади љашни Наврўзи 
Аљам иќдоми пешгирифтаи Асосгузо-
ри сулњу вањдати миллї-Пешвои мил-
лат, Президенти Љумњурии Тољикистон, 
муњтарам Эмомалї Рањмон, ки соли 
2017-ро «Соли љавонон» эълон наму-
дааст, ба назар гирифта, кумитаи ит-
тифоќи касабаи маорифи ноњия дар 
якљоягї бо шубаи маорифи ноњия дар 
њудуди љамоатњои шањраку дењот гуза-
рондани мусобиќањои варзиширо дар 
байни омўзгорони муассисањои таъли-
мии љамоатњо ташкил намуд.

Дар ин чорабинињои варзишї, аз 
ќабили футбол, волейбол, баскетбол, 
гуштини миллї, дави миллї ва бандка-
шї муассисањои таълимии №1, 2,12, 
13, 18, 20, 23, 32, 40, 55, 60, 62 ва 
литсейи ноњия мањорати хеле хуби ва-
рзишї нишон дода, сазовори љойњои 
ифтихорї гардиданд. Ѓолибон аз тара-
фи кумитаи итиифоќи касабаи маори-
фи ноњия ва кумитаи ташкилотњои иб-
тидоии иттифоќи касабаи муассисањо 
бо тўњфањои арзанда ќадрдонї карда 
шуданд.

Кумитаи иттифоќи касабаи маори-
фи ноњия бахшида ба таљлили Наврўзи 
Аљам тамоми муассисањои таълимї, со-
биќадорони мењнат ва ятимони кулро бо 
маблаѓњои пулї њавасманд намуд.

Ф.АЙМАТОВ, раиси кумитаи 
иттифоќи касабаи маорифи 

ноњияи А.Љомї

НАВРЎЗИ ИСТИЌЛОЛ

Наврўз љашнест, ки бо пеш-
нињоди як ќатор давлатњо, аз 
љумла Тољикистон дар асоси 
ќатъномаи Маљмаи Умумии 
СММ маќоми байналмилали-
ро касб намуд ва дар саросари 
љањон таљлили он ба роњ мон-
да шуд. Љашни он дар њар ки-
швар, аз љумла Тољикистон ба 
шевањои гуногун амалї карда 
мешавад.

Аниќтараш, Наврўз идест, 
ки вобаста ба шароиту мах-
сусиятњои њар гўшаву канори 
љумњурї дар худи Тољикистон 
низ хусусиятњои фарќкунанда 
ва умумї пайдо намудааст. Аз 
ин лињоз, омўхтани умумияту 
вижагињои Наврўз дар мин-
таќањои људогонаи кишвара-
мон, бахусус тавассути расму 
ойинњои Наврўзи Бадахшон, 
аз манфиат холї нест. Зеро 
дар ин минтаќаи кўњї бо саба-
бу омилњои зиёд ќадимтарин 
нишонањои Наврўзї бештар 
боќї мондаанд.

Аз даврањои ќадим Наврў-
зи Бадахшон дар як рўзи му-
айян дар минтиќањо бо расму 
русумњои хос таљлил карда ме-
шавад. Дар њамаи минтиќањои 
Бадахшон аз рўи омилњои зе-
рин Наврўзро истиќбол наму-
да, дар њар як хонадон љашн 
гирифта мешавад: пок сохтани 
хона ва асбобу фарљоми хона 
(хонапоккунї), пок сохтани 
гирду атрофи хона кўчаю хиё-
бонњо, зоњиран ва ботинан пок 
будани њар як шахс (пиндори 
худро аз њар гуна фикрњои бад, 
буѓзу кину адоват озод кардан, 
бахшиши байнињамдигарї, 
рафтуомад ба хонаи хешону 
њамсоягон ва ѓайра), либоси 
нав ба бар кардан, оташафрўзї 
(аловпарак), тухмимурѓшиканї, 
рўмолпартої ё кило-ѓуз-ѓуз, 
фолбинї ва бахткушоињои на-
врўзї, гиёњњои бўйиннок дар-
гирондан, роњандозии бозињои 
Наврўзии даврањои гузашта, 
дуоњои наврўзї, салом-салом 
аёдати калонсолон, коштани 
сабзаи гандум ва љуфтбаророн.

Моњият ва мазмуни ин «ой-
инњои умуминаврўзї» як аст, 
вале тарзу ваќти иљрои њар яки 
онњо аз њам фарќиятњои зиёд 

доранд. Барои муайян кар-
дани хусусияњои наврўзї дар 
мисоли як минтаќа баъзе ху-
сусиятњои хоси фарќкунандаи 
Наврўзи Бадахшонро баррасї 
менамоем, ки он шартан «ой-
инњои хоси мардуми Бадах-
шон» номгузорї шудааст.

Номгузории Наврўзї. Дар 
аксарияти халќњо, ки Наврўзро 
таљлил мекунанд, номи ин 
љашн бо номи Наврўз маъруф 
аст. Вале дар лањљањои по-
мирї Наврўзро Хидир-айём 
(љашни калон), Шогун-айём 
(айёми фоли нек) номгузорї 
намудаанд.

Табрикоти Наврўзї. Дар 
љашнњои Наврўзї бо дидани 
њамдигар шахси аввал «Шогун 
бањор муборак!», гуфта шах-
си дуввумро табрик мекунад 
ва шахси дуввум дар љавобаш 
«Бо рўйи Шумо муборак!» гўён 
љавоб медињад.

Сиёњбардорињои Наврўзї. 
Агар ањли хонаводае мусибат-

зада бошанд, њамсояњо ё хе-
шони наздикаш ба хонаашон 
омада, либосу анљоми хонаи 
онњоро шустаю пок месоза-
нд, дар кори хољагиашон кў-
мак мекунанд ва онњоро њам 
аз љињати моддию њам рўњан 
дастгирї намуда, барои истиќ-
боли Наврўз омода мекунанд. 
Кўшиш мекунанд, ки ѓаму ан-
дўњи онњоро сабук гардонда, 
боз онњоро ба зиндагї дил-
гарм кунанд ва водор созанд, 
ки бо рўњияи баланд Наврўзро 
истиќбол кунанд. Ба ин хотир, 
русуми (љоруббандї) ва хона-
гаштак (идгардак)-ро низ аз 
хонаи мусибатзада оѓоз мена-
моянд.

Аз рўйи анъана дудаи сиёњи 
хонаро бо љорўбњои сурх тоза 
мекунанд. Сурхии љорўб, ки 
рамзї шодию њаёт, равшанию 
гармї аст, ба муќобили ду-
даи сиёњ, ки рамзи бадбахтию 
марг, торикию сардї аст, раво-
на шуда, бо баровардани са-

вораљорўб ба воситаи равзана 
ва дар боми хона халондани 
он маънои ѓалабаи тамоми ќув-
вањои некї бар бадиро дорад.

Дар субњи Наврўзї анљом 
додани русуми «сурхбарорї», 
«дудбарорї» тавасути равза-
на рехтани об ба хона, танову-
ли хурокњои ширдор ва анвои 
ширї, ба монанди шир, шир-
рўѓан, ширчой, ширбиринљ, 
кочї, хувдашав, бо оњанги мах-
суси доиразанї пешвоз гириф-
тани аввалин шуъои офтоб аз 
тарафи занон ва ѓайра низ 
расму ойинњо хоси мардуми 
Бадахшонанд.

Бо тоза кардани хона бо 
гарди орд, наќшу нигор кар-
дани љойњои асосии хона, аз 
љумла тирчубњои хурду калон, 
сутунњои хонаю чорхона бо 
«Шогун бањор муборак!» мубо-
ракбод кардани онњо низ яке 
аз ойинњои хоси сокинони Ба-
дахшон аст. Бо тоза кардани 
хона бо химчањои, ки рамзи 
фаровонии њосил њастанду бо 
парастиши дарахт равобити 
ќавї доранд, вориди хона шу-
дани аъзои оила ва њамсояњо 
бо фарорасии Наврўз мубо-
ракбод менамояд.

Таомњои Наврўзї. Тарзи 
пухтану тайёр кардани тао-
мњои Наврўзї асосанд аз орд, 
аз ќабили бољ, брух, хомнагул, 
ѓўзќамоч, кочї, боч, кулча ва 
ѓайра низ хусусиятњои фарќку-
надаи худро доранд. Масалан, 
агар њангоми пухтани Суманак 
суруд мехонанду чањ-чањ меза-
нанд, њангоми пухтани «бољ» 
орому сокит шишта, зикр ва 
ниятњои наврўзї мекунанд. 
Бољро бошад, пеш аз барома-
дани офтоб тайёр намуда, ба 
њамаи њамсояњо ва хешу табор 
ба нияти муборакати Наврўз 
таќсим мекунанд. Нони брухро, 
махсусан, аввал дар шакли се-
кунља бурида таќсим мекунанд. 
Намудњои гуногуни нон дар ша-
кли њайвончањо ва паррандањо 

тайёр мекунанд. Њамаи таомњо 
ва нонњои наврўзї бо расму ой-
инњои хоса пухта мешавад.

Дар шаби наврўзї анљом 
додани русуми «аловпарак», 
«чархо-фалак», «кило-ѓуз-ѓуз» 
низ хусусиятњои хоси худро до-
рад.

Баъд аз поку тоза намуда-
ни хона шомгоњон кўдакон љамъ 
шуда, бо хондани сурудњои на-
врўзї ба равзанаи хона рўймол 
мепартоянд ва аз соњиби хона 
чизе, ки талаб кунанд, соњиби 
хона онро дар рўмол баста ба 
онњо дароз мекунад.

Рамзњои наврўзї, ки покї 
ва бегуноњї, тандурустї ва 
шодкомї, баракат ва фаро-
вонї, эњёи табиат ва сарсаб-
зию хуррамиро тарѓиб меку-
нанд, рамзњои љовидонианд. 
Дар суннатњои наврўзї орзуи 
шодкомї, ширину бо фароѓат 
гузаштани сол, кушоиши кор 
таљассум ёфтаанд. Аз асрњои 
гузашта то давраи њозира На-
врўз бо суннатњои хоси худ 
дар њамаи минаќањои Тољики-
стон бо расму русуму хоси худ 
гузаронида мешавад. Имрўз 
моро зарур аст, ки суннат ва 
ѓояњои наврўзиро аз нав зинда 
намуда, арзишњои њаётбахши 
онро бањри тафаккури нави 
муттањидсоз ва ташаккули 
ахлоќи поки солим чун сарва-
ти бебањои умумибашарї мав-
риди истифода ќарор дода, 
дар фаъолияти њаррўза ама-
лан татбиќ намоем.

Дар тамоми расму ойинњои 
Наврўзи Бадахшон набарди ду 
ќувва-ќуввањои некї ва бадї, 
фасли бањор ва зимистон, 
њаёт ва марг инъикос ёфта, 
иди Наврўз рўзи ѓалабаи њал-
кунандаи ќуввањои некї бар 
бадї гаштааст. Ин љашн бо 
тамоми расму ойинњои хосаш 
њар яки моро водор месозад, 
ки доимо дар њаётамон бо њар 
гуна ќуввањои бадии ботинию 
зоњирї дар набард бошем.

Г.ЃУЛОМИДИНОВА, 
сармутахассиси кумитаи 

иттифоќи касабаи маориф 
ва илми ВМКБ

НАВРЎЗИ БАДАХШОН

Дар айёми љашни Наврўз дар 
саросари љумњурї барои пази-
роии соли нави суннатї мањфи-
лу маъракањо барпо мекунанд. 
Яке аз унсурњои љашни Наврўз 
оростани суфраи «Њафт шин» 
ё «Њафт син» мебошад, ки дар 
бисёр базмгоњњо барои намоиш 
гузошта мешавад. Дар суфраи 
«Њафт син» баъзан сабзї (зар-
дак), сок (нўшоба) ва монанди 
инњо, дар хони «њафт шин» ша-
кароб, шоколад ва он чизњое 
мегузоштанд, ки ба њељ анъана 
рост намеомад. Бинобар ин, мо 
хостем, ки ба воќеияти суфраи 
идонаи «Њафт син» ва таъриху 
рамзњои он равшанї андозем.

Оростани хони наврўзии 
«Њафт син» аз суннати босто-
нии эрониён аст. Ба хони «Њафт 
син» 7 ашёи бо њарфи арабии 
«син» шурўъшаванда гузошта 
мешавад, ки инњо сабза, сир, 
себ, суманак, санљид, сипанд ва 
сирко мебошанд. Баъзењо сумо-
кро низ ба он илова мекунанд.

Тибќи аќидахои олимон, ба 
хони «Њафт шин» 7 неъмате гу-
зошта мешудаанд, ки номи онњо 
бо њарфи арабии «шин» оѓоз 
мегарданд. Инњо шир, шакар, 
шамъ, шароб, шарбат, шам-
шод ва шањд буданд. Баъзењо 
«шоя»-ро ба он илова мекунанд.

Донишмандону фарњангши-
носон кўшиш кардаанд, ки рам-
зи њар яке аз ин ашё ва неъ-
матњои табиатро шарњ дињанд 
ва чї алоќа доштани онњоро ба 
мардум маънидод кунанд. Ма-
салан, шир рамзи сапедии њаёт, 
рамзи покї, сулњу осоиш, сабза-
ифодагари хуррамию сарсабзии 
табиат, себу санљиду сир - ѓи-
зоњои солим ва њоказо буданд.

Мувофиќи ривоятњое, ки дар 
аксари суњбатњои оид ба суфраи 
«Њафт син» гуфта мешаванд, 
гўё ќабл аз зуњури дини Ислом 
дар айёми Наврўз нињодани 
суфраи «Њафт шин» маъмул 
будааст ва пас аз љорї шудани 
дини Ислом, азбаски шароб дар 
шариати исломї мамнўъ аст, 
анъанаи хони «њафт шин»-ро ба 
«Њафт син» табдил додаанд.

Бояд гуфт, ки ин як ривоя-
ти ѓалат мебошад. Чунки рољеъ 
ба суфраи «Њафт шин» ва ё 
«Њафт син» дар ягон сарчаш-
маи таърихї маълумоти даќиќ 
ва собиткунанда вуљуд надорад. 
Ќитъаи зерин, ки баъзе муал-
лифон њамчун далел меоранд, 
ќадимї набуда, ба шоирони 
асри XX мутааллиќ аст.

Љашни Наврўз аз 
замони Каён,

Менињоданд мардуми
 Эрон.

Шањду ширу шаробу
 шаккари ноб,

Шамъу шамшоду шоя 
андар хон.

Аз тарафи дигар, калимањои 
«шамъ», «шароб» ва «шарбат» 
њар се арабї мебошанд ва то 
тасаллути арабњо ин калимањо 
дар байни эрониён роиљ набу-
данд. Эрониён шаробро «май» 
ва «бода» меномиданд, шамъро 
«чароѓ» мегуфтанд. Њатто њар-
фи «шин» њам арабї аст.

Таъбири «Њафт син» пас 
аз куљо сарчашма мегирад? Ин 
расм дар оѓоз таќрибан чунин 
буда, ки дар њафт табаќ хўри-
шу ашёи рамзї гирифта, дар 
суфраи наврўзї мегузоштаанд. 
Шумораи «њафт» дар фарњанги 
мардумони эронитабор муќад-
дас ва серистеъмол аст. Доир 
ба пайдоиши он ривоятњои гу-
ногун мављуданд, аммо анде-
шаи ба њаќиќат наздиктар дар 
мавриди «Њафт син» ин аст, 
ки адади њафт аз љамъи Ањура 
Маздо ва шаш амшоспандон-
эзадон ё фариштањои соњиб-
маќоми пантеони зардуштї 
ба вуљуд омадааст. Мањз дар 
айёми Наврўз барои ин њафт 

нафар дар њафт табаќ ѓизову 
ашёи рамзї гирифта, дар суф-
ра мегузоштанд. Масалан, дар 
як табаќча тухми мурѓ мегузош-
танд, ки рамзи офариниш буда, 
намоди Ањура Маздо ба шумор 
мерафт. Дар косае шир меги-
рифтанд ва он њамчун ифодаку-
нандаи покманишї ва бегуноњї 
марбут ба эзади Бањман буд. 
Табаќи сабзаро ба хотири эзади 
Урдибињишт, ки нигањбони гиёњу 
марѓзорон буд, менињоданд. Ё 
худ барои Шањривар, ки эзади 
нигањбону њомии маъдану фузу-
лот буд, дар табаќе чанд сиккаи 
нуќрагин мегузоштанд. Испандро 
намоде аз Спандармад (Исфанд) 
мешумурданд ва ѓайра.

Эрониён табаќро «синї» ме-
номанд, ки муарраби «чинї» аст, 
яъне лаълие, ки аз Чин оварда-
анд, ё ба тарзи чинї сохта шу-
дааст. Ба гумони аѓлаб, таъбири 
«Њафт син» бояд аз њамин њафт 
синї, яъне њафт табаќ гирифта 
шуда бошад. Ибораи «Њафт шин» 
ва гузоштани неъматњо бо њарфи 
«ш» баъдтар дар пайравии «Њафт 
син» ба вуљуд омадааст.

Дар Эрони ќадим суфрањои 
наврўзї ва њадяњои рамзї аз 
ашёву неъматњои гуногун иборат 
будаанд. Чуноне ки Умари Хайём 
тасвир мекунад, ба назди шоњо-
ни Сосонї нахуст мўбади мўба-
дон бо тўњфањои рамзнок даро-
мада, ўро бо фарорасии соли 
нав муборакбод мегуфтааст. Ў 
дар «Наврўзнома» овардааст, 
ки: «Ойини мулуки Аљам аз гоњи 
Кайхусрав то ба рўзгори Язди-
гурди Шањриёр, ки охирин мулуки 
Аљам буд, чунон будааст, ки рўзи 
Наврўз нахуст кас аз мардумо-
ни бегона мўбади мўбадон пеши 
малик омадї бо љоми заррини 
пурмай ва ангуштарї ва дира-
му динори хусравонї ва як даста 
њавиди сабзи руста (љави сабзи 
тозаруста) ва шамшере ва тиру 
камон ва давоту ќалам ва аспе 
ва бозе ва ѓуломе хубрўй ва сито-
иш намудию ниёиш кардї ўро ба 
забони порсї ба иборати эшон. 
Чун мўбади мўбадон аз офарин 
бипардохтї, пас бузургони дав-
лат даромадандї ва хидматњояш 
овардандї».

Бояд гуфт, ки шумораи њафт 
њамчун миќдори муќаррарии 
ашё ва ё ѓизо дар аксари суф-

рањои наврўзї намудор мешуд. 
Дар Эрони бостон ќабл аз фаро 
расидани Наврўз ба истиќболи 
ин ойини бузурги миллї суфраи 
наврўзии худро бо њафт гулу гиёњ 
ва сабза, њафт хўша ё донаи аз 
њубубиёти мухталиф, як тика 
ќанд, њафт сиккаи сафеди нуќра, 
як шохаи гули судоб, дар дохили 
њафт табаќи сафолии сафед, ки 
ба тарзи зебое чида шуда, бо 
њафт шоха аз дарахтони анор, 
бињї, гирду, бодом, булут, зайтун 
ва себ тањия менамуданд.

Њар хонаводаи эронї му-
вофиќи имконияти молї ва са-
лиќаи шахсии худ њафт сиккаи 
тилло, шамъ, миќдоре шири 
тозадўшидашуда, нони ќумоч, 
њафт кулчаи тањияшуда аз бо-
дому чормаѓз ва кунљид, тухм, 
асал ва њафт љоми сафед, ки 
дохили њар яке ширу асалу об 
ва чанд ќатра гулоб рехта шуда 
буд, дар сари суфраи идона 
ќарор медоданд.

Имрўзњо дар Љумњурии Ис-
ломии Эрон дар суфраи наврўзї 
ойина, тухми рангкардашудаи 
мурѓ, сабза, дар зарфи обдо-
ре моњии заррин, гули сумбул, 
себ, дар табаќе маѓзу мавиз ва 
китоби Ќуръони маљидро мегу-
зоранд, ки њар яке рамзу маъ-
нии худро дорад. Њарчанд онро 
суфраи «Њафт син» меноманд, 
аммо номи ашёи мазкур бо њар-
фњои гуногун оѓоз мешаванд.

Дар асрњои гузашта дар бай-
ни мардуми тољик дар айёми 
Наврўз дар дастархонњои идона 
гузоштани њафт мева маъмул 
буд. Тавре ки куњансолон наќл 
мекунанд, то солњои 1950 дар 
дењоту шањрњои тољикнишин дар 
љашни Наврўз дастархонњои на-
врўзиро бо ѓизоњои гуногун оро 
медоданд. Дар суфраи бисёр 
хонаводањо дар табаќњо њафт 
навъи мева мегузоштанд. Ба 
љињози дастархони њафтмева 
инњо дохил мешуданд: анор, 
себ, нок, ангур, чормаѓз, бодом 
ва ѓулинг ё зардолуи хушк. Баъ-
зењо мувофиќи имконашон ба 
љойи баъзе аз инњо мевањои ди-
гарро ба мисли пиставу тутма-
виз ва ѓайра мегузоштанд. Ба-
рои онњо муњим набуд, ки номи 
кадом мева бо кадом њарф шу-
руъ мешавад. Њар хонадон му-

вофиќи имкону шароит суфраи 
идона меорост. Дар хонањои 
шахсони доро њафт навъи таом 
бар рўйи хони наврўзї гузошта 
мешуданд. Аз нўшокињо ѓулин-
гоб хеле маъмул буд ва имрўзњо 
низ он аз нўшокињои барои тан-
дурустї хеле ќавї ва судманди 
дастархони тољикон аст.

Дар дењаи Хуљилдиёри Бо-
лои ноњияи Њисор ба муносибати 
Соли Нав нўшобаи «њафтмева» 
тањия мекарданд. Дар он ѓулунг, 
олуча, олуи хушк, мавиз, шафто-
луќоќ, яъне њафт меваи хушкро 
шуста, тар карда мемонданд. Ин 
«њафтмева» яке аз нўшокињои 
дастархони солинавї буд.

Мардуми тољик дар гузашта 
ранги сафедро њамчун рамзи по-
киву беолоишї, сулњу осоиштагї, 
осмони соф ва кушоиши кор шу-
мурда, дар интихоби ѓизову ашё 
ва либосу ороиши хона ба он 
афзалият медоданд. Онњо кўшиш 
менамуданд, ки њар чи бештар 
ин ранг дар айёми Наврўз ба на-
зарњо расад. Масалан, њангоми 
тањвили сол либосњои сафед ба 
бар мекарданд. Дар рўйи суф-
раи наврўзї илова ба њафт мева 
шакар, шир, љурѓот ва хўрокњои 
аз ширу биринљ тањияшуда мегу-
зоштанд. Аз гўшти љонварон, асо-
сан, мурѓ ва моњиро рўи дастар-
хон менињоданд, ки сафедранг 
њастанд. Инчунин, дар суфраи 
идона себу сир ва санљид њам 
љойгир мешуданд, ки даруна-
шон сафед мебошад.

Хўрокњои анъанавии наврў-

зии тољикон аслан таомњоянд, 
ки аз ѓалладона пухта меша-
ванд. Дар ноњияи Њисор аз 
гандуми кўфта, нахўд, лўбиё 
ва баъзе гиёњњои хуштаъм, ба 
монаиди райњон, пудина, шул-
ха, љаъфарї, пиёз ва ѓайра ган-
думкўча мепазанд, ки онро дар 
дигар минтаќањо далда (Кўлоб), 
кашк (Яѓноб), бољ (Бадахшон) 
ва гуља (дар Панљакент) мено-
манд. Хўрокњои ѓаллагї рамзи 
фаровонии соли нав ва ѓизои 
солимро ифода мекунанд.

Дар дењаи Чиптураи ноњияи 
Шањринави имрўза дастархони 
њафтмева мекарданд. Мардуми 
он њанўз дар фасли тирамоњ 
барои Наврўз кадуњои солимро 
дар љойњои хунук нигоњ медо-
штанд. Њамин ки сол нав шуд, 
дегњоро пур карда, ширкаду 
мепухтанд. Ширкадуро «меваи 
бињиштї» гуфта, дар иди Соли 
Нав мехўрданд.

Њамин тавр, хулоса кардан 
мумкин аст, ки дар замонњои 
хеле ќадим, дар баробари ќур-
боникунињову пешкашњо ба ху-
доёну фариштагон, эрониёни 
бостон айёми зиндашавии та-
биат ва фарорасии бањор- На-
врўзро љашн гирифта, тавассу-
ти рамзњо орзуву омоли худро 
ифода мекардаанд, аз эзадон 
кўмаку хушбахтиро умедвор ме-
шуданд. Дар ибтидо дар њафт 
табаќ нињодани ашё ва ё дар 
њар табаќ њафт адад гузоштани 
неъматњо расм шуда будааст. 
Дар асрњои миёна дар фарњанги 
мардуми Эрон таъбири «Њафт 
синї», яъне њафт табаќ пайдо 
мешавад. Сипас, баъзењо ба 
кўтоњї онро «Њафт син» мегуф-
таанд ва фикр мекарданд, саб-
заву сикка, сиру себ, санљид, ки 
ба њарфи син оѓоз мешаванд, 
«Њафт син» номидан бењтар аст. 
Баъдњо ба дунболи «Њафт син» 
доноён суфраи «Њафт шин»-ро 
дуруст карданд. Пас аз мурури 
дањсолањо суфраи «Њафт мим» 
ба вуљуд омад. (Ба «Њафт мим» 
мост, май, моњї, манту, мавиз, 
муруд ва мушкро нисбат медо-
данд).

Дар байни мардуми тољик 
аз замонњои ќадим дар айёми 
Наврўз кушодани дастархони 
«њафт мева», тањияи хўрокњои 
ширї, мањсулоти сафедранг 
ва таоми бањорї - гандумкуча 
маъмул будааст ва њоло њам ин 
анъана идома дорад.

Алихон ХИДИРОВ, 
корманди  шуъбаи

 маорифи н. Фархор

7 син 
шинва

Љамъбасти ду озмун
Бо ташаббуси Вазорати маориф ва илми Љумњурии Тољи-

кистон 16 марти соли љорї бахшида ба љашни байналмилалии 
Наврўз дар асоси “Наќшаи чорабинињо оид ба омодагї ва 
баргузории љашни Наврўзи байналмилалї дар шањри Турсун-
зода (21-22 марти соли 2017)” (супориши Њукумати Љумњурии 
Тољикистон аз 01.12.2016, №16/317(26) ва фармоиши ва-
зири маориф ва илми Љумњурии Тољикистон аз 08.12.2016, 
№4809” дар Донишгоњи техникии Тољикистон ба номи акаде-
мик М.С.Осимї даври љумњуриявии озмуни “Бењтарин шеър 
ва њикояи наврўзї” ва “Фестивали донишљўёни навовар ва 
ихтироъкори муассисањои тањсилоти олии касбї” доир гардид.

Озмуни “Фестивали донишљўёни навовар ва ихтироъкори 
муассисањои тањсилоти олии касбї” аз рўйи чор самт- техни-
ка ва технология, информатика, тиббу биология ва иќтисодї  
љараён ёфт. Дар озмун аз 39 муассисаи тањсилоти олии касбї 
донишљўёни 11 муассисаи тањсилоти олии касбї бо 23 лоиња 
ширкат варзиданд. 

Муовини вазири маориф ва илми љумњурї Бозоралї Оди-
назода иброз дошт, ки бояд муассисањои тањсилоти олии 
касбї  бештар ба мавзўъњое ањамият дињанд, ки амалишавии 
онњо дар истењсолот имконпазир бошад. 

Њамчунин, озмун “Бењтарин шеър ва њикояи наврўзї” ља-
мъбаст гардид.  Дар озмуни мазкур 17 шеър ва 14 њикояи 
наврўзии донишљўён (тањти роњбарии раиси њакамон Шоири 
халќии Тољикистон Гулназар Келдї ва намояндаи шуъбаи 
танќиди илми Иттифоќи нависандагон) мавриди таклилу бар-
расї ќарор гирифтанд.

Ѓолибон бо мукофотњои таъсиснамудаи кумитаи тадорукот 
ќадрдонї шуданд.

«Наврўз» аз вожањои «нав» 
ва «рўз» таркиб ёфтааст, ки 
агар аз он ибора созем, «рўзи 
нав» мешавад. Дар ривоят 
омада, ки ниёгони мо чун субњ 
медамид ва рўзи нав оѓоз ме-
шуд, њамдигарро ба оѓўш ги-
рифта, рўзи навро шукргузорї 
карда, аз гузашти як рўзи умри 
хеш таассуф мехўрдаанд. 
Онњое, ки ба маънии зиндагї 
мерасанд, њар як рўзи умрро 
наву ифодагари орзую њава-
сњо мепиндоранд.

Мувофиќи маълумоти 
муњаќќиќи эронї Ризо Шаъ-
бонї дар китоби «Одоб ва ру-
суми Наврўз» аз Абўрайњони 
Берунї њикоят мекунад, ки: 
«Наврўз чист? Нахустин рўз 
аст аз Фарвардинмоњ ва з-ин 
љињат «Рўзи нав» ном карда-
анд, зеро ки пешонии Соли 
Нав аст, он чи аз паси ўст 
ва аз ин панљ рўз њама љаш-
нњост... Дар рўзи шашуми ин 
моњ Наврўзи бузург аст, ки на-
зди эрониён иди бузурге аст 
ва гўянд, ки Худованд дар ин 
рўз аз офариниши љањон осуда 
шуд, зеро ин рўз охири рўзњои 
шашгона аст ва дар ин рўз Ху-
дованд Муштариро биофарид 
ва фархундатарин соатњои он 
рўз соъоти (соатњои) Муштарї 
аст».

Њаким Умари Хайёми Ни-
шопурї дар рисолаи «Наврўз-
нома» менигорад: «Аммо са-
баби ном нињодани Наврўз он 
будааст, ки Офтобро ду давр 
бувад. Яке он ки дар сеса-
ду шасту панљ шабонарўзу 
рубъе аз шабонарўз ба ав-
вали даќиќаи Њамал боз ояд, 
ба њамон ваќту рўз, ки рафта 

буд, бад-он даќиќа натавонад 
омадан, чї њар сол аз муддат 
њаме кам шавад.

Ва чун Љамшед он рўзро 
дарёфт, «Наврўз» ном нињод 
ва љашн ойин овард ва пас аз 
он подшоњон ва дигар марду-
мон ба ў иќтидо карданд... 

Пас, дар ин рўзе, ки ёд 
кардем, љашне сохт ва На-
врўзаш ном нињод ва марду-
монро фармуд, ки њар сол чун 
фарвардин нав шавад, он рўз 
љашн кунанд ва он рўзи нав 
донанд, то он гоњ ки давр бу-
зург бошад, ки Наврўз њаќиќат 
бувад».

Дар «Фарњанги забони тољи-
кї» дар бораи Наврўз чунин 
маълумот дода шудааст: «На-
врўз- рўзи аввали соли шамсї, 
ки ба 21 март баробар меояд ва 
ин рўз иди соли нав аст.

«Ва чун бозори охирини 

сол бошад, бист рўз бозор ку-
нанд ва бисту як рўз Наврўз 
кунанд ва онро Наврўзи кишо-
варзон гўянд».

Калимаи «Наврўз» дар за-
бони пањлавї «нук руч» ё «нуг 
рўз» будааст, ки ба ифодага-
ри суннати ќадимї буданаш 
далолат мекунад. Дар забо-
ни арабї ин вожа ба ду навъ 
истеъмол мешавад, яъне дар 
шакли форсии «Наврўз» ва 
дар шакли арабї «Найрўз».

Наврўз дар истилоњ ба маъ-
нии Иди сари сол ва ё љашн-
вораи Соли Нави мардуми 
ориёитабор истифода меша-
вад, ки он аз замонњои ќадим 
то ба имрўз барои мардуми 
тољик ва форсизабон роиљ аст.

Мавлонбї ТУРАЕВА, 
раиси кумитаи иттифоќи 

касабаи маорифи н. Фархор

Айёми баробаршавии шабу рўз

Наврўзи куњан зи нав љавонї дорад,
Дар кўњназамин тоза замоне дорад.
Њар бор зи омадаш замин гирад њусн,
З-ин њаст, ки умри љовидонї дорад.
Наврўз љашни писандидаи ниёгони мо буда, то имрўз ба мо чун 

мероси бегазанд ирсол шудааст. Ин љашнест, ки аз худ таърихи 
пурифтихор ва ибратбахше дорад. Наврўз ќадимтарин мероси 
фарњангии гузаштагони сарбаланди миллати тољик буда, таърихи 
беш аз сеюнимњазорсола дорад, ки он њаргиз завол нахоњад ёфт.

Атрофи љашни Наврўз ниёгони мо, олимону таърихнигорон 
садњо рисолањои таърихї иншо кардаанд. Абўрайњони Берунї, 
Ибни Сино, Умари Хайём, Ибни Балхї муњаќќиќони воќеъии На-
врўзанд. Хайём дар «Наврўзнома»-аш ишора ба он мекунад, ки ду 
даври офтоб аз 365 шабонарўз иборат аст. Чун ин ду даври офтоб 
хотима ёфт, моњи нав – Њамал ва фасли нав – Бањор оѓоз меёбад. 
Ин фарзанди донишманди миллати тољик дар заминаи омўзиши 
олимони дигар аз мушоњидаву омўзишњои хеш гардиши фаслњоро 
ба тариќи хеле даќиќ муайян намудааст.

Бояд гуфт, ки Наврўз соњиби мундариљаи нињоят бою ѓанї буда, 
танњо номгўи расму оинаш дањњо сањифањоро фаро хоњад гирифт. 
Аз њама падидаи омўзандаи ин љашни воќеї далели пайванди 
ногусастании инсону табиат мебошад. Бо расидани Наврўз рўњи 
инсон низ эњё мегардад, Наврўзи љонбахш ва тозакору хушоин 
бо рамзи идомаи њаёт ва безаволии он табдил меёбад. Иртиботи 
таърихии Наврўз ба ќавмњои ориёинажод ба њадде расидааст, ки 
онњо бисёр орзую ниятњои неки худро бо таљлили Наврўз ифода 
месозанд. Бузургтарин њадафњои Наврўз он аст, ки њама атрофу 
акнофи љойи зистљою дари худро мардум тозаю озода мекарданд. 
Бо хешу табор ва њамсояњо гирди хони наврўзї менишастанд, саб-
заи аввалини донагиро парвариш медоданд, гуноњњои њамдигарро 
мебахшанд, аз якдигар узрхоњї мекарданд, муњити хешро дарах-
тзору гулзор мегардониданд. Ин њама корњои некро бо дилу нияти 
нек ва орзуњои самимї анљом медоданд.

Дигар аз вољиботи Наврўз ин айёми адлу дод, бародарию ба-
робарии мардум будани он ба њисоб меравад. Дар бисёр китобњо 
омада, ки шоњон дар айёми Наврўз ба раияти хеш лутфу карам 
мекарданд, гунањкоронро мебахшиданд, ѓуломонашонро озод ме-
карданд. Ин далелњои вобаста ба Наврўзро дар «Сиёсатнома»- и 
Низомулмулк дарёф кардан мумкин аст.

Дигар аз хусусиятњои Наврўз он аст, ки он кишвари басо 
пањноваре дорад. Имрўз аксари мамолики олам ватани Наврўз 
шудааст. Аз њама муњимаш он аст, ки дар њама мамолики дунё бо 
исми тољикиаш Наврўз ёд карда мешавад. Наврўз љашни бостонию 
љовидонии тољикон аст, ки аз ватани аслиаш- Тољикистон дунёро 
ватани љовидонагї ихтиёр ва мусаххар кардааст. Аз ин лињоз, мо 
бо ифтихор мегўем, ки: «Зињї, Наврўзи оламгиру љањонорову зин-
дагиафрўз! 

Гулнигор ДАМИНОВА
Наврўз иди бостонии халќњои эронї буда, 

бадтар дар байни дигар халќњои ѓайриэронї 
низ љорї шудааст, ки ба рўзи аввали солшу-
мории шамсї-1-уми Фарвардин (Њамал) ё 21-
уми марти солшумории мелодї рост меояд. 
Наврўзро дар баъзе љойњо «Иди сари сол» ва 
«Иди соли нав» низ меноманд. Таќрибан вай 
3 њазор сол муќаддам пайваста ба инкишофи 
дењќонї пайдо шуда, минбаъд такмил ва ривољ 
ёфтааст. Аксарияти асотиру ривоятњои бостонї 
оѓози љашни Наврўзро ба Љамшед нисбат ме-
дињанд.

Наврўз айёми баробар шудани шабу рўз, 
эњёи табиат, оѓози мавсими бањори кишту 
кори дењќонї буда, нисбат ба дигар љашнњо 
эътибори бештаре дошт. Дар бораи чанд рўз 
љашн гирифтани Наврўз аќидањои мухталиф 
мављуданд. Мувофиќи маълумоти Абўрайњо-

ни Берунї шоњони сосонї Наврўзро шаш рўз 
љашн мегирифтаанд. Рўзи аввалро бо ќабу-
лу пазироии мардум мегузарониданд. Рўзи 
дуюм мансабдорон ва давлатмандонро ќа-
бул намуда, суњбат меоростанд. Рўзи сеюм 
мўъбадон (рўњониёни ањли Зардушт), рўзи 
чањорум ањли дарбор, рўзи панљум фарза-
нду хешу таборонро пазирої мекарданд. Рўзи 
шашум, ки расид, худи шоњ Наврўзро ид 
мекард. Барои њамин љашни рўзи шашумро 
«Наврўзи бузург» њам номидаанд. Бояд ќайд 
кард, ки дар Осиёи Миёна, Эрон, Озарбойљон 
Наврўзро 13 рўз љашн мегирифтанд ва рўзи 
13-ум аз манзили худ ба беруни шањр ба сайр 
мебаромаданд, ки онро њоло дар Эрон «Сен-
здањбадар» меноманд.

Дар ањди Сомониён барои равнаќи анъа-
нањои бостонии халќи тољик ва халќњои дигари 
Мовароуннањру Хуросон шароити мусоид фа-
роњам омад. Дар ин давра Наврўз ва Садаю 
Мењргон васеъ љашн гирифта мешуданд. Муво-
фиќи маълумоти Абўбакр Муњаммади Наршахї 
Наврўзро аввал кишоварзон дар рўзи 1-уми 
Фарвардин баъди 5 рўз муѓон (оташпарастон) 
ид мекарданд, ки аз ин рў, «Наврўзи кишовар-
зон» ва «Наврўзи муѓон» меномиданд. 

Наврўз дар ањди Ѓазнавиён, Салчуќиён, Хо-
размшоњиён ва њатто баъди истилои муѓул аз 
тарафи халќи мењнаткаш ботантана ид карда 
мешуд. Мардум ба пешвози Наврўз тайёрї 
медиданд, хонањоро тоза нигоњ медоштанд 
ва оро медоданд. 25 рўзи пеш аз Наврўз дар 
зарфњои махсус гандум (адаас) сабзонида, 
дар рўи дастархон мегузоштанд ва омади 
кишти дењќониро аз рўи њолату сабзиши онњо 
пешбинї менамуданд. Ба истиќболи ин љашн 
таомњо, њалвою ширинињои гуногун мепўх-
танд. Хонњои Наврўзиро бо њафт навъи мева 
ва самбўсаю нонњои гуногун зиннат медо-
данд. Дар Самарќанду Бухоро, Хуљанд, Њи-
сор, Ќаротегину Дарвоз, Бадахшону Кўлоб 
ва дигар љойњо идњои мухсус вуљуд доштанд. 
Пас аз Инќилоби Кабири Сотсиалистии Ок-

тябр ин љашни куњан мазмуни нав пайдо кард. 
Њоло бародарони ўзбек, озарбойљон ва ди-
гар халќњои Ќафќоз мисли тољикон 21-22-юми 
март Наврўзро бо тантана љашн мегиранд. 
Вожаи «Наврўз» бо забони кишварњое, ки ин 
љашни бошукўњро њамчун иди бостонї љашн 
мегиранд, чунин талаффуз карда мешавад: 
форсї (Наврўз), паштунї (Навъраз), тољикї 
(Наврўз), курдї (Невроз), туркманї (Наврўз), 
ўзбекї (Навроз), озарї (Навриз), ќазоќї (Нау-
риз), ўйѓурї (Наврўз), ќирѓизї (Ноорўз), тоторї 
(Наурўз), туркї (Неврўз), бошќирї (Наурўз) ва 
ѓайра.

Наврўз дар замони мо, инчунин, ба иди оѓо-
зи нек, мењнат, иди назм, тарабу нишот, љавонї 
ва дўстии халќњо табдил ёфтааст. Баъд аз пош 
хўрдани Иттињоди Шўравї дар соли 1991 ва 
ташкил ёфтани давлати соњибистиќлоли Тољи-
кистон бо сарварии марди оќилу доно ва хи-
радманди тољикон муњтарам Эмомалї Рањмон 
љашни Наврўз дар соли 2010 маќоми байнал-
милалї гирифт ва инак тўли 7 сол мешавад, 
ки Наврўзи мо, тољикон, дар њудуди аксар дав-
латњои дунё љашн гирифта мешавад. 

Неъматулло МАДУДОВ

НАХУСТИН РЎЗ АСТ АЗ ФАРВАРДИНМОЊ

ИДИ САРИ СОЛ

Бо омад-омади Наврў-
зи хуљастапай дастархо-
ни пур аз нозу неъмат ва 
дари хонаи мардуми тољик 
барои кулли мењмонон ку-
шода аст. Њар нафареро, 
ки бо нияти нек ба «На-
врўзи Хатлон» ба Фархо-
ри бостонї ќадам ранља 
менамояд, нури дида тољи 
сар мегўем. Љашни Наврўз 
аз ќадимтарин ва густур-
датарин иди мо - тољи-
кон буда, таърихи беш аз 
панљњазорсола дорад. Тавре аз номи он бармеояд, Наврўз рўзи 
нав, фарорасии бањори нозанин, зиндашавии табиат, оѓози корњои 
кишоварзї, айёми баробаршавии шабу рўз мебошад. 

Љашни Наврўз нишебу фарозњои таърих, њаводиси сиёсиву 
иљтимої ва маънавињои зиёдеро паси сар карда, то ба имрўз омада 
расидааст. Бояд гуфт, ки Наврўз расму оинњои хоси худро дорад 
ва аз давраи пайдоиш то ба замони мо бисёре аз онњо омада рас-
идааст. Дар фасли бањор кўдакон яке аз маросимњои Наврўзро, 
ки ин «гулгардонї» мебошад, хуб ба љой меоранд. Гулгардонї ин 
маросиме мебошад, ки кўдакон гулњои наврустаи бањориро дар 
даст гирифта, хона ба хона мегардонанд ва мардумро бо омадани 
бањори нозанин ва љашни Наврўзи хуљастапай табрик мегўянд. Дар 
ин рўз, махсусан, духтарон куртањои миллї ба бар карда, дастар-
хони наврўзї меороянд. Дастархони наврўзї асосан аз «Њафт син» 
ва «Њафт шин» иборат мебошад. 

Инчунин, дар фасли бањор ва фарорасии љашни Наврўзи Аљам 
як ќатор мусобиќањои варзишї аз ќабили гўштингирї, бандкашї, 
аспдавонию бузкашї, бандпараку алвончакбозї ва дигар бозињое, 
ки бо таърихи Наврўз њамќадам мебошанд, гузаронида мешаванд. 
Мардони солор ба дењќонон дуои нек медињанд, то ин ки дар кишту 
корашон баракат ва аз замин њосили фаровон ба даст оранд. 

Дар замони шоњаншоњии Сосониён 25 рўз ќабл аз љашни Наврўз 
аз хишт 12 сутун сохта, даруни онњоро бо хок пур мекарданд. Ин 
12 сутун рамзи 12 моњи сол мешуд. Дар дохили ин сутунњо анвои 
ѓалладонаро кошта, аз равиши сабзидани онњо муваффаќиятњои 
кишоварзии соли ояндаро пешгўї мекарданд. 

Њамин тариќ, Наврўз аз мањбубтарин љашнњои мардуми тољик 
ва дигар халќњои эронитабор ба шумор меравад. Наврўзљой љойи 
вохўрї, макони шодию хурсандї ва ёдоварї аз гузаштагон аст. 

Р. ХАСПАЛАЕВ

НАВРЎЗИ КУЊАН ЗИ НАВ 
ЉАВОНЇ ДОРАД…

Дар робита ба иљрои банди 
25-и Наќшаи чорабинињо оид 
ба омодагию баргузории љаш-
ни Наврўзи байналмилалї дар 
шањри Турсунзода (дастури 
роњбари Дастгоњи иљроияи Пре-
зиденти Љумњурии Тољикистон 
аз 01.12.2016, №16,/317(26)) бо 
ибтикори Вазорати маориф ва 
илми кишвар дар њамкорї бо 
Кумитаи кор бо занон ва ои-
лаи назди Њукумати Љумњурии 
Тољикистон миёни донишљўдух-
тарони муассисањои тањсилоти 
миёна ва олии касбии љумњурї 
озмуни маърифатї-зењнии 
«Арўси наврўзї» ва «Моњпай-
кари наврўзї» барои дарёфти 
«Шоњљоиза»-и аруси наврўзї 
баргузор гардид. 

Чорабинии мазкур бо маќ-
сади тарбияи самарабахши 
љавондухтарон дар рўњияи худ-
шиносиву илмгарої, одоби ои-
ладорї, дастгирї ва њавасман-
дгардонии донишљўдухтарон, 
ки њунарњои хуби њозирљавобї, 
кадбонуию рўзгордорї ва мањо-
рати намоиши арўси намуна-
вии хонадони солимро доранд, 
роњандозї гардида буд. 

 Озмуни мазкур тайи як моњ 
идома намуда, даври авали 
он дар муассисањои тањсилоти 
миёна ваолии касбї гузаронида 
шуд. Сани 17-уми марти соли 
љорї дар толори калони Дониш-
гоњи миллии Тољикистон даври 
љамъбастии он доир гардид, 
ки он њакамон аз њисоби на-

мояндагони Вазорати маориф 
ва илми кишвар, Кумитаи кор 
бо занон ва оила ва Кумитаи 
иттифоќи касабаи Вазорати 
маориф ва илм интихоб шуда, 
ѓолибони озмуни мазкур муайян 
гардиданд. 

 «Шоњљоиза»-и «Арўси на-
врўзї» ва «Моњпайкари на-
врўзї», «Диплом»-и Вазорати 
маориф ва илми љумњурї ва 
3500 сомонї  ба донишљўи кур-
си 2-юми факутети молиявию 
иќтисодии Донишгоњи миллии 
Тољикистон Ганљина Сафаро-
ва дода шуд. Љойи аввал ба 
ду нафар - Г. Бањромшоева 
– донишљўи Донишгоњи сла-
вянии Русия ва Тољикистон ва 
М.Иззатуллоева – донишљўи 

Донишгоњи давлатии омўзго-
рии Тољикистон ба номи С.Айнї 
насиб гардид, ки ба онњо «Ди-
плом» ва 3000 сомонї таќдим 
карда шуд.

Љойи дувум ба ду нафар 
- С.Самадова – донишљўи До-
нишгоњи давлатии Ќўрѓонтеп-
па ба номи Носири Хусрав ва 
Д.Шавкатзода –  донишљўи До-
нишкадаи молия ва иќтисоди 
Тољикистон лоиќ дониста шуд, 
ки ба онњо «Диплом» ва 2500 со-
монї супорида шуд. Љойи сеюм 
низ ба ду нафар -  Н. Собирова 
– донишљўи Донишкадаи санъ-
ат ва дизайнери Тољикистон ва 
Б.Мардинова – Донишкадаи по-
литехники Донишгоњи техникии 
Тољикистон ба номи М.Осимї 

дар шањри Хуљанд насиб гар-
дид, ки бо «Диплом» ва 2000 со-
монї ќадрдонї карда шуданд.

Њамчунин, ба тамоми ишти-
рокчиён барои иштироки фаъо-
лона Сипосномаи Вазорати 
маориф ва илм, Ифтихорномаи 
Кумитаи занон ва оила таќдим 
гардида, аз љониби Кумитаи 
иттифоќи касабаи маориф ва 
илми Љумњурии Тољикистон туњ-
фањои молї таќдим карда шуд.  

Ёдовар мешавем, ки дар чо-
рабинии мазкур ба роњбарияти 
донишгоњу донишкада ва кол-
лељњои љумњурї Сипосномаи 
Вазорати маориф ва илми ки-
швар, Ифтихорномаи  Кумитаи 
кор бо занон ва оила низ супо-
рида шуд.

ЊУНАР

Ѓолиби «Шоњљоиза»

ТАЉЛИЛИ 
НАВРЎЗИ 

ОЛАМАФРЎЗ 
ДАР ДМТ

19-уми март њайати бисёрњазор-
нафараи Донишгоњи миллии Тољи-
кистон дар “Шањраки донишљўён” 
Наврўзи байналмилалиро бо шукуњу 
шањомати хосса таљлил намуданд. 
Донишљўён либосњои зебои бањорї 
ба бар намуда, дар рўи мизњо тао-
мњои миллї ва њафтшину њафтсини 
наврўзиро ороста карданд. Ректори 
ДМТ, академик Имомзода М.С. усто-
дону донишљўёнро ба љашни Наврў-
зи байналмилалї тањният гуфта, ба 
эшон саодату иќбол ва комёбињо та-
манно намуд.

Сипас мењмонон, роњбарони чан-
де аз сохторњои дохили донишгоњ 
тањти роњбарии раиси Кумитаи итти-
фоќи касабаи донишгоњ Т.Раљабов 
аз шиору овеза ва дастурхонњои 
наврўзие, ки аз љониби факултетњо 
омода шуда буданд, дидан намуда, 
бењтаринњоро њамчун ѓолиб муар-
рифї карданд. Њунармандони ан-
самбли халќии «Наврўз»-и донишгоњ 
бо  барномаи рангини наврўзї, ки аз 
суруду таронањо иборат буд, хотири 
иштирокдоронро болида сохтанд.

ТАЉЛИЛИ 
ЉАШНИ НАВРЎЗ 
ДАР ДОНИШГОЊИ 
ДАВЛАТИИ КЎЛОБ

Дар  Донишгоњи давлатии Кў-
лоб ба номи Абўабдулло Рўдакї 
Наврўзи байналмилалї бо риояи 
тамоми суннату анъанањои мил-
лї таљлил гардид.  Устодону до-
нишљўён либосњои миллї ба бар 
карда,  дастурхони идона ва њаф-
тсину њафтшин густурданд.

Роњбарияти донишгоњ њози-
ринро бо Наврўзи хуљастапай та-
брик намуданд. Зикр гардид, ки 
бо љањду талошњои Пешвои мил-
лат муњтарам Эмомалї Рањмон 
Наврўз љашни байналмилалї эъ-
лон гардид ва аксари давлатњои 
сайёра аз ин љашни ориёї истиќ-
бол мекунанд.

Њамчунин, дар ин рўз до-
нишљўёну омўзгороне, ки дар оз-
муну олимпиадањои сатњи вило-
ятиву љумњуриявї ширкат карда, 
љойњои ифтихориро сазовор гар-
дида буданд, бо ифтихорнома ва 
туњфањои раёсати донишгоњ ќадр-
донї карда шуданд.

АМИТ «Ховар» 

18 март дар Донишкадаи молия 
ва иќтисоди Тољикистон иди байнал-
милалии Наврўз бо иштироки до-
нишљўёну устодон ва кормандони 
донишкада ва як ќатор мењмонон 
бо шукўњу шањомати хоса таљлил 
гардид. 

Дар базми наврўзї устодону до-
нишљўёни шаш факултет, шуъбаи 
магистратура, устодони кафедрањои 
умумидонишкадавї ва кормандони 
китобхонаи илмї бо ороиши дастар-
хони наврўзии «њафт син», «њафт 
шин» ва «њафт мим» ва арљгузори-
ву эњёи анъанањои миллї гўшањои 
махсус ташкил намуданд, ки хеле 
љолибу диданї буд. Ќобили зикр аст, 
ки дар байни факултетњо барои оро-
иши бењтарини дастархони наврўзї, 
намоиш ва азбарнамоии либосњои 
миллї, намоиш ва эњёи суннатњои 
наврўзї озмун эълон гардида буд. 
Донишљўёну устодон дар намоиши 
анъанањои неки наврўзї, аз ќабили 
сурудхонї, фалаксарої, иљрои суру-
ди «Алла», пахтазанї, ресмонресї, 
гўштини миллї, бандкашї, тухмбозї 
ва монанди инњо аз якдигар монданї 
надоштанд. Њайати њакамон намо-
иши наврўзиро аз љињати мазмун, 
мундариља, муаррифї ва иштироки 
донишљўён бањогузорї карданд. 

Баъдан базми наврўзї дар ва-
рзишгоњи донишкада, ки барои таљ-

лили Наврўз омода шуда буд, бо 
шукўњ идома ёфт. Онро бо сухани 
табрикотї ректори донишкада Ќу-
драт Давлатзода ифтитоњ намуда, 
њозиринро бо фарорасии Наврўзи 
хуљастапай шодбош гуфт. 

Дар ќисми бадеї Арўси сол ба 
сањна омада, њамагонро табрик гуфт 
ва бобои дењќон ба замин донаи 
умеду баракат кишт ва аз шавќи 
бањору Наврўз дили љавонон ба шўр 
омада, бо њам байтбарак намуданд.

Сурудњои дилнавози лирикї ва 
љаззоби роњбари бахши фарњанги 
донишкада Љўрамуроди Муњаммад-
назар, сурудњои гурўњї, њаљвї ва 
бадењахонии истеъдодњои љавон, 
раќсњои мавзуни донишљўдухтарон 
ва найнавозї ба базми наврўзї 
шањомати дигар ва ба дилњо фа-
рању шодї овард. Ин љо баромади 
њаљвнигоронро махсус ќайд намудан 
бамаврид аст, ки сањначањои њаљвии 
аз њаёти љавонон омодашударо бо 
мањорати хоси актёрї иљро намуда, 
дили бинандагонро ба ваљд овар-
данд.

Њамин тавр, базми наврўзии до-
нишкада бозгўи худшиносї ва эњёи 
суннатњои миллї, вањдати комил ва 
фарњангпарварии ширкаткунандаго-
ни он буд.

Машњура АБДУЛЛОЕВА

НАВРЎЗЇ-БОЗГЎИ ЭЊЁИ 
СУННАТЊОИ МИЛЛЇ


